Doracaku metodiko didaktik
pér mésimdhénés dhe instruktor
né shkollat e mesme profesionale




Doracak trajnimi pér metodikén dhe didaktikén e
mésimdhénies né shkollat e mesme profesionale

Hartuar né kuadér té projektit t&é GTZ-sé ,Reformimi i Arsimit dhe Trajnimit Profesional
né Kosové“.

Financuar nga Ministria Federale pér Bashké&punim Ekonomik dhe Zhvillim (BMZ) té
Republikés Federale té Gjermanisé.

Shoqgata Gjermane pér Bashképunim Teknik (GTZ) GmbH éshté njé ndérmarrje e
bashképunimit ndérkombétar pér zhvillim té géndrueshém gé vepron né mbaré botén.
Ajo ofron zgjidhje afatgjate pér zhvillimet politike, ekonomike, ekologjike dhe sociale né
njé boté té globalizuar. GTZ-ja pérkrah reformat e ndérlikuara dhe proceset e ndryshimit
edhe nén kushte té véshtira. Q&llimi i saj éshté pérmirésimi i géndrueshém i kushteve
jetésore té njerézve.

Té dashur mésimdhénés,

Pas njé procesi shumé intenziv té& zhvillimit t& kurrikulit pér shkolla pro-
fesionale né Kosové, Ministria e Arsimit, Shkencés dhe Teknologjisé ka fil-
luar té kryej njé séré aktivitetesh qé té sigurohet se mésimdhénésit jané
té vetédijshém, e kuptojné dhe jané né gjendje ta ligjérojné programin e ri/
kurrikulin/ silabusin.

Mésimdhénésit e 1éndéve teorike profesionale dhe té praktikave profesio-
nale duhet té pérzgjedhin dhe pérdorin forma dhe metoda mésimdhénjeje té
tilla qé té nxisin maksimalisht t& nxénit aktiv t& nxénésve dhe té ¢ojné né kri-
jimin e kompetencave sociale e profesionale, té plota dhe té géndrueshme.

Elementi kryesor pér arritien e suksesit né njé proces té t& nxénit, éshté
motivimi i nxénésve. Njé mekanizém i fugishém motivimi, i cili duhet té shihet
nga ana e mésimdhénésve dhe instruktoréve té praktikave éshté njohja e
vazhdueshme e nxénésve me shkallén e pérmbushjes sé objektivave nga
ana e nxénésve. Integrimi i teorisé me praktikén e profesionit, ,t& nxénit duke
béré*, puna né grup, puna me projekte, jané format bazé té organizimit té
mésimit pér té zhvilluar kompetencat kryesore, té€ nevojshme pér zgjidhjen e
problemeve gé kané té béjné me veprimtariné profesionale né vecanti dhe
veprimtariné e qytetarit t&€ ardhshém né pérgjithési. Pér mésimdhénien, duhet
synuar forma dhe metoda gé e vendosin nxénésin né qendér té veprimtarive
mésimore dhe e shéndérrojné rolin e mésimdhénésit nga ligjérues i thjeshté,
né njé moderator, mbikqyrés dhe vlerésues i veprimtarisé sé nxénésve.

Né fund mésimdhénés té dashur, besojmé se me ofrimin e njé doracaku
té kétillé, té zhvilluar me ndihmén e ekspertes gjermane Dr. Petra Lau dhe me
pérkrahjen financiare nga organizata GTZ, do té keni njé orientim té€ miré pér
té zhvilluar me kreativitet ideté tuaja pér mésimdhénie.

Ju déshirojmé sukses né punén tuaj!

Luljeta BelegliDemjaha, MASHT,
Udhéheqgése e Sektorit pér Arsim Profesional

Prishtiné, 25 mars 2004

Shumica e mésimdhénésve dhe instruktoréve né shkollat e mesme profesio-
nale, posedojné njohuri solide, profesionale teorike dhe shkathtési profesio-
nale praktike.

Shumica dérrmuese posedon shkollim profesional té inxhinierisé teknike,
pérvojé pune, gjé gé déshmon njé kompetencé té larté profesionale.

Pér aplikim kuptimploté té njé Curriculumi té ri, gdo instruktor duhet té keté
njohuri solide didaktiko - metodike - kompetencé metodash.

Doracaku pérmban detyra, késhilla si dhe nxitje pér njé prezentim interesant
dhe té llojllojshém té metodés mésimore teorike dhe praktike. Por, doracaku
assesi nuk ka pér qgéllim zévendésimin e pérgatitieve dhe té ideve kreative
personale.

Né té& ardhmen, detyra e instruktorit do té jeté pérkrahja edhe mé intenzive
se deri mé tani e procesit mésimor, e jo udhéhegja. Ligjératat gjithnjé e mé
tepér do té zévendésohen me késhilla, né vend té ligjérimit t& pérmbaijtjes do
té kemi procese mésimore aktive.

Andaj, ndér té tjera, géllimi i kétij doracaku éshté edhe pérgatitja e instruktorit
né rolin e ri, si ké&shilltar mésimor, né ményré gé té forcojmé kompetencat e tij
té veprimit social. Ora mésimore, né té cilén nxénési rralléheré mirrte fjalén,
duhet ti takoj té kaluarés.

Nxénésit té cilét e pérfundojné shkollimin e tyre né shkollat e mesme profesio-
nale, duhet té kené aftési pér té kuptuar varésité e réndésishme pér profesion
si dhe té zotérojné shkathtésité e nevojshme.

Duhet té jené né gjendje qé veté ti zgjedhin problemet, té jené komunikativé
dhe kooperativé si dhe té shprehen qarté dhe kuptueshém.

Vetém nga kéto piképamje, ky doracak i arsyeton pretendimet e tij.



Né kapitullin vijues ju shogéron njé zonjushé qé éshté e angazhuar aplikimin
e Curriculum -it té ri.

Ajo e njeh gjendjen reale né shkolla: Ora mésiomore zhvillohet térésisht né
ményré frontale, mésimdhénési mban njé ligjératé né formé té komprimuar.
Shumé pak pérdoren momente relaksuese, si p.sh. planifikimi dhe pérgatitja
interesante e hyrjes né procesin mésimor.

Mirédita, uné quhem VALBONA!

Té fillojmé menjéheré me mé té réndésishmet - Pérgatitja e orés soné
mésimore.

Njeriu nuk mundet té detyrojé arritien e suksesit t€ njé ore mésimore.
Mirépo, korniza mésimore mund té keté aso forme qé té jeté interesante
dhe e llojllojshme pér té gjithé pjesémarrésit né procesin mésimor.

Ndonése pjesé e vogél, pérgatitia me shkrim e orés mésimore paraqet
njé pjesé té réndésishme té pérgatitjes sé pérgjithshme. Nevojitet shumé
kohé dhe mund, por rezultatet e arritura flasin né favor té saj.

Qékur béjé pérgatitien me shkrim té€ orés mésimore, interesimi i nxénésve
té mi gjaté procesit mésimor dukshém éshté shtuar!

Pérdoreni pérgatitjen né vijim si nxitie pér mésimin e juaj, praktiko -
profesional!

(Sqarimet didaktiko - metodike né kapitullin 9)




Pérgatitja me shkrim e orés mésimore

Secili mésimdhénés duhet t&€ mbajé shénime lidhur me pjesét kryesore té
mésimit teoriko - profesional té tij. Né vijim me ané té€ h yrjes, p jesés
kryesore dhe pérfundimit do t&€ demonstrohet ményra mé e thjeshté dhe mé
e qarté. Preferohet planifikimi i kohés sé nevojshme, hapave té veprimit dhe
metodave.Té gjitha gé ju duhet ti dini gjaté orés mésimore, duhet té€ jené té
pérfshira né pérgatitien me shkrim t& mésimit.

Pérmbajtja e pérgatitjes me shkrim té orés mésimore

- Pérshkrimi i hyrjes né orén mésimore

- hapat e planifikuar té orés mésimore me ndarje té pérafért kohore

- rezultatet e pritura té orés mésimore

- aplikimi i metodave

- pyetjet e réndésishme duhet té jené té parapérgatitura

- udhézime mbi aplikimin e mediave, fletéve té punés dhe punés tabelare

Nése keni pérvojé té mangét né pérgatitien me shkrim té orés
mésimore, duhet té béni planifikimin sa mé té sakté té hapave
té veprimit!

Sqgarimi i emértimeve

Qéllimet mésimore kognitive — Ndérmijetésimi i njohurive
Qéllimet mésimore afektive — Ndérmjetésimi i piképamjeve

Qéllimet mésimore psikomotorike — Ndérmijetésimi i shkathtésive manuale

Shembull i pérgatitjes sé orés mésimore
(mésimi teoriko profesional):

Tema: Pajisjet mbrojtése personale dhe pérdorimi i tyre (457)
Qéllimi i mésimit: Shiqo Curriculum - in

Kognitiv: Nxénési duhet té fitojé njé pasqyré lidhur me rregulloren
e sigurisé né puné si dhe lidhur me pajisjet mbrojtése
personale dhe té njoftohet me karakteristikat e tyre

Afektiv: Nxénésit duhet té njohin réndésiné e zbatimit preciz dhe
té kujdesshém té masave mbojtése dhe té kené vullnet
ti aplikojné ato

Njoftim: Nxénésit jané né fazén fillestare té€ shkollimit dhe nuk
kané kurréfaré njohurish paraprake






